
INUUSUTTUTAPERIPPUT � IMMERSUGASSAQ

Aningaasaatinnik aqutsineq

Pilerigisanik pisineq ajunngilaq. Suulli pingaar-
nerpaanersut eqqarsaatigisariaqarpat. Biibilimi
allassimavoq: ‘Suut pingaarnerusut qulakkeeruk.’
– Filippimiut 1:10, NW.

s

Immersugassaq iluaqutigissavat ... ( pisariaqartitat pilerigisallu assigiinngissutaannik paasinninnissamut.

( atuissanerlutit sipaassanerlutilluunniit aalajangernissamut.

( massakkut kingusinnerusukkulluunniit pisissanerlutit aalajangernissamut.

PISARIAQARTITAT / PILERIGISAT
Eqqumaffigisassaq:
IMMIKKOORTIKKUMINAASSINNAAPPUT.

Qaammatip ataatsip ingerlanerani pisariaqartitavit
pilerigisavillu ilaat allattukkit. Illit nammineq
akilertussaasatit kisiisa allattukkit.

Una eqqarsaatigiuk: Atuakkami aningaasa-
qarniarnermut tunngasumi inuusuttuaqqanoortumi
ima allassimavoq: “Pisariaqartitat pilerigisallu assi-
giinngissutaat ilaannikkut aalajangiukkuminaassin-
naasarpoq. Pisariaqartissorisavit ilarpassui tas-
saapput pilerigisatit aamma pisariaqartivinngisatit.”
– The Complete Guide to Personal Finance:
For Teenagers and College Students.

Tamanna eqqarsaatigalugu, ‘pisariaqartitattut’
allattukkavit ilaat ‘pilerigisattut’ allattukkannut
nuussavigit?

PISARIAQARTITAT
(aningaasartuutigisaria-
qakkat illit nammineq,
angajoqqaaviunngitsoq,

akiligassatit)

PILERIGISAT
(nammineq aningaa-
sartuutigerusutat,

soorlu aliikkutassanut,
sukisaarsaqateqarner-
mut pisiarerusutanullu)

“Akikillisamik procentinik aalajangersimasumik
akikillineqarsimasumik nassaaraluarumaluunniit
taanna pisiarinngikkukku 100 procentimik
sipaarsinnaavunga!” – Danielle.

ATUINEQ / SIPAARNEQ
Eqqumaffigisassaq:
ATUIVALLAARATARSINNAANEQ.

Pisiaraluannik aningaasat atukkatit allanut atorusuk-
kakkit peqqissimissutigisannik allattuigit.

Pisiavit nalingisa
katinnerat

Pisariaqanngitsunik pisina-
veersaarnikkut aningaasartor-
narsinnaasunilluunniit sammi-
saqarnaveersaarnikkut qaam-
mammut qanoq sipaagaqartigi-
sinnaanerit pillugu missinger-
suusiorit.

Missingersuutip inernera 12-imik amer-
lisaruk takujumallugu qaammatit tamaa-
sa aningaasat taakku immikkoortittarsi-
masuugukkit ukiup ataatsip ingerlane-
rani qanoq sipaagaqartigisinnaanerlutit.

x12
�

Una eqqarsaatigiuk: Biibilimi allassimavoq ‘nuannaarnia-
rumatooq ajorsalersittussaasoq’. (Ussatit 21:17) Illit aliikkutas-
sanut isiginnittaatsit aningaasaatinnik atuininnut qanoq sunniu-
teqarsinnaava?

“Neqeroorutitsialannik
qinaasisarneq assigiinngit-
sutigullu sipaagaqallattaa-
neq ajoriinnagassaanngilaq.
Tassami pisariaqartitannut
pilerigisannullu akissaqar-
nerulissaatit.” – I’m Broke!
The Money Handbook.

“Pisiarerusumisaagaqaruma sapaatip-akunnialunni
utaqqiniarsarisarpunga qulakkeerniarlugu taanna
suli pileriginerlugu atorluarsinnaanerlugulu.”
– Alana.

MASSAKKUT / KINGUSINNERUSUKKUT
Eqqumaffigisassaq:
PISERIATAARSINNAANEQ.

Eqqarsaatigilluaqqaarnagu pisiaqarnissat qaqugukkut
ilimanarnerusarpa?

� Interneterujooraangama

� Ikinngutikka ilagigaangakkit

� Nikallungagaangama

� Kaasarfimmiuseqqammigaangama
akissarseqqammeraangamaluunniit

Akisuumik pisiaqannginnermi eqqarsaatiginneqqissaarnerup
iluaqutissartai allattukkit.

Una eqqarsaatigiuk: Aningaasanik atuinerit aqukkumal-
lugu sunik imminut anguniagassissinnaavit?

MISSINGERSUUSIAQ
Aningaasanik atuinerit aqukkumallugu missingersuusiorneq
iluaqutigisinnaavat.

Immersugassani saamerlerni qaammatip ataatsip ingerlanerani
isertitassattut ilimagisatit tamaasa allattukkit. Immersugassani
qiterlerni aningaasaatitit qanoq atussamaarnerlugit allattuigit.
Immersugassami talerpillermi assigiinngitsunut qanoq atuer-
piartarnerlutit qaammatip ingerlanerani allattuisarit.

Isertitat Aningaasartuutinut
missingersuusiaq Aningaasat atortakkatit

KAASARFIMMIUSIAT

